
Վալոնիա - աշնանային պատվաստումների արշավ.
ո՞րտեղ պատվաստվել COVID-19-ի դեմ։ 

[bookmark: x__Hlk54617245]Վալոնիան կազմակերպում է նոր աշնանային պատվաստման արշավ COVID-19-ի դեմ, որպեսզի շարունակի պաշտպանել խոցելի մարդկանց հիվանդության լուրջ ձևերից։ Պատվաստվել ցանկացողներին բազմաթիվ հնարավորություններ են առաջարկվում Վալոնիայի ողջ տարածքում :

COVID-19 վարակի հնարավոր նոր ալիքներից պաշտպանվելու և հիվանդության լուրջ ձևերի զարգացումից խուսափելու համար, Վալոնիան կազմակերպում է աշնանային պատվաստումների արշավ, որը նպատակաուղղված է հիմնականում առավել խոցելի մարդկանց, ինչպես խորհուրդ է տալիս Առողջապահության բարձրագույն խորհուրդը։ 

Մեր ցանկությունն է հնարավորինս ընդգրկել Վալոնիայի ողջ տարածքը, որպեսզի քաղաքացիներին դյուրին հասանելի լինի պատվաստումը: Ելնելով նախորդ պատվաստումների արշավների մեր փորձից՝ հնարավոր կլինի պատվաստումը ստանալ արշավին մասնակցող ընտանեկան բժշկի մոտ, մասնակցող դեղատներում, ինչպես նաև մի քանի շաբաթ ժամանակավոր բացված պատվաստման կենտրոններում և մասնաճյուղերում: 

Ո՞րտեղ պատվաստվել: 

Այս երկուշաբթի օրվանից՝ սեպտեմբերի 18-ից, XBB  (mRNA Comirnaty (Pfizer BioNTech) պատվաստանյութը հասանելի կլինի դեղատներում և արշավին մասնակցող ընտանեկան բժիշկների մոտ: 
Բացի այդ, 2023 թվականի հոկտեմբերի 16-ից մինչև նոյեմբերի 10-ը ընկած ժամանակահատվածում կգործեն պատվաստումների  5 կենտրոններ.  
· Charleroi 
· Tournai
· Liège 
· Verviers 
· Braine l’Alleud
Այս համակարգը կամբողջացնեն պատվաստումների ևս 4 կենտրոններ։ 

Ո՞Ւմ համար է նախատեսված պատվաստումը: 

Այս արշավի ընթացքում Վալոնիայի քաղաքացիներին հրավեր չի ուղարկվի: Հետևաբար, դա կլինի ըստ ցանկության: Այնուամենայնիվ, ելնելով Առողջապահության բարձրագույն խորհրդի կողմից բացահայտված թիրախային խմբերից, պատվաստումը խորհուրդ է տրվում՝ 
· 65 տարեկանից բարձր անձանց
· Անձանց, ովքեր ապրում են խնամքի հաստատություններում կամ տուն-ինտերնատներում
· Հղի կանանց, անկախ հղիության ժամկետից
· 40 և բարձր BMI (մարմնի զանգվածի ինդեքս) ունեցող անձանց
· Անձանց, ովքեր ունեն իմունային անբավարարություն կամ մի շարք խրոնիկական հիվանդություններ, որոնք ներկայացված են ծանուցման մեջ
· Առողջապահության ոլորտում ակտիվ անձանց։
· Անձանց, ովքեր ապրում են ծանր 
իմունային անբավարարություն ունեցող հիվանդի հետ նույն տանիքի տակ (կոկոն պատվաստում):

Ավելին, առանձնահատուկ ուշադրություն պետք է դարձնել նաև 50-ից 65 տարեկան անաձանց, ովքեր օգտագործում են չափից ավելի ալկոհոլ, մատնված են անգործության կամ ծխելու հետ կապված հիվանդության փաստեր են արձանագրել:
Առողջապահության բարձրագույն խորհուրդը նաև խորհուրդ է տալիս առավել խոցելի մարդկանց սեզոնային գրիպի դեմ պատվաստում կատարել հոկտեմբերի կեսերից։ Երկու պատվաստումները կարող են կատարվել միաժամանակ կամ առանձին: Վերջինիս դեպքում նախընտրելի է նախ պատվաստվել COVID-19-ի դեմ։   

Լրացուցիչ տեղեկությունների համար կարող եք այցելել www.jemevaccine.be կայք 

ԿԱՊ ՄԱՄՈՒԼԻ ՀԵՏ.  

